
Barrengo bilkura berezia
Donostian, Luis Villasante Euskararen Ikergunean

2020ko urriaren 23an

Arejita, Adolfo,

Arkotxa, Aurelia,

Azkarate, Miren,

Coyos, Jean-Baptiste,

Davant, Jean-Louis,

González de Viñaspre, Roberto,

Iñigo, Andres,

Kintana, Xabier,

Oihartzabal, Beñat,

Oñederra, Miren Lourdes,

Peillen, Txomin,

Rekalde, Paskual,

Toledo, Ana,

Uribarren, Patxi,

Urkia, Miriam,

Urrutia, Andres,

Videgain, Xarles,

Zabaleta, Patxi eta

Zalbide, Mikel.

Osa, Erramun,

zegozkion gaietan.

Ezin etorria adierazi dutenak: Sa-
grario Aleman, Jose Irazu "B. Atxaga", 
Jabier Kaltzakorta, Joseba Lakarra, An-
doni Sagarna, Patxi Salaberri eta Pello 
Salaburu.

Ahalak: Sagrario Alemanek ahala 
Andres Iñigori, Jose Irazu "B. Atxa-
ga"k ahala Andres Urrutiari, Jabier 
Kaltzakortak ahala Andres Urrutiari, 
Joseba Lakarrak ahala Aurelia Arko-
txari, Andoni Sagarnak ahala Miriam 
Urkiari, Patxi Salaberrik ahala Andres 
Urrutiari eta Pello Salaburuk ahala Mi-
ren Azkarateri. 

Batzarra, 2020ko urriaren 23an, osti-
ralean, egin da Donostian, 10:00etan 
hasita, Luis Villasante Euskararen Iker-
gunean. Gai bakarra Euskaltzaindiaren 
Zuzendaritza hautatzeko bozketa izan 
da.

Barne-erregelen 66.3 xedapenean ho-
nako hau jasotzen da: <<Bozketarako 
orduan, Euskaltzaindian izendatu za-



Euskera. 2020, 65, 1. 55-60. Bilbo
ISSN 0210-1564

Euskaltzaindia. Batzar-agiriak

56

harrena buru eta izendatu berriena idazkari izango dira mahaia osatzean>>. Gau-
zak horrela, J.-L. Davant buru eta P. Rekalde idazkari izan dira.

J.-L. Davantek euskaltzain guztiak agurtu ditu eta P. Rekaldek etorririkoen zerren-
da eta ahalak irakurri ditu. Quoruma badela egiaztatu ondoren, urriko Barrengo 
bilkura bereziari hasiera eman zaio.

Batzar deian aditzera eman denez, karguak hautatuko dira Arautegiaren 5., 28., 
29., 30., 31. eta 32. artikuluen eta Barne-erregelen 13., 65., 66., 67. eta 68. artiku-
luen arabera. 

A. Urrutiak hitza eskatu eta eskertu nahi izan du gaur arte zuzendaritzan aritu 
direnen lana. Bere hitzetan, zuzendaritza talde berriaren lanak 5 printzipio izan 
behar lituzke: (1) Digitalizazioa, (2) Nazioarteko proiekzioa, (3) Profesionalizazioa 
bultzatzea, (4) Gizarteratzea eta (5) Gizarteari zerbitzu ematea. Halaber, 2021eko 
udaberrian Barne jardunaldiak egingo dira eta haietan izango da aukera gai horie-
taz-eta eztabaidatzeko.

Segidan, M. Azkaratek hitza eskatu eta adierazi du lehen ere eskatu izan duela 
zuzendaritzako karguak beste modu batez hautatu beharko liratekeela eta, oro-
bat, hautagaiak zein diren ez dela jakiten bilkura egin baino lehenago. Bere ustez, 
hautatzeko prozedura aldatzeko ez da beharrezkoa arautegia eta barne-erregelak 
aldatzea. A. Urrutiak erantzun dio badagoela Akademian gai hori arduratzat duen 
batzorde bat.

Galderen txandari bukaera emateko, P. Zabaletak hitza eskatu eta adierazi du 
bere burua aurkezten duela idazkari kargurako. Bere ustez, Akademia berritu be-
harko litzateke, aldaketak egin beharko lirateke eta, orobat, berraztertu beharko 
litzateke lan egiteko modua, esaterako, ohorezko euskaltzainak eta euskaltzain 
urgazleak gehiago inplikatuz Akademiaren eguneroko lanetan. Idazkari hautatuz 
gero, langintza horretan arituko dela esan du.

Segidan, J.-L. Davant bilkuraren buruak adierazi du karguak hurrenkera honetan 
hautatuko direla: Jagon sailburua, Iker sailburua, diruzaina, idazkaria, buruordea 
eta euskaltzainburua. 

Jagon sailburuaren hautaketa:

J.-L. Davantek galdetu du Jagon sailburu izateko euskaltzainen batek bere hauta-
gaitza aurkezten duen.

A. Urrutiak hitza eskatu eta adierazi du S. Alemanek Jagon sailburu izateko bere 
hautagaitza aurkezten duela. Bilkurara etortzerik izan ez duenez, hark idatzitako 
lerro bakan batzuk irakurri ditu.

J.-L. Davantek besterik dagoen galdetu du. Beste hautagairik ez dagoenez gero, S. 
Alemanen hautagaitza botoetara eraman da eta emaitza ondorengoa izan da: 

Boto-kopurua Alde Zuri Kontra
26 22 4 0

J.-L. Davantek zorionak eman dizkio S. Alemani.

A. Urrutiak hitza eskatu du eta, S. Alemanen partez, eskerrak eman dizkie eus-
kaltzainei erakutsiriko konfiantzagatik.

Iker sailburuaren hautaketa:

J.-L. Davantek galdetu du Iker sailburu izateko euskaltzainen batek bere hauta-
gaitza aurkezten duen. 

A. Urrutiak hitza eskatu eta adierazi du M. Urkia aldi berrian Iker sailburu izate-
ko hautagaitza aurkezten duela. M. Urkiak hautagaitza onartu du.

J.-L. Davantek besterik dagoen galdetu du. Beste hautagairik ez dagoenez gero, M. 
Urkiaren hautagaitza botoetara eraman da eta emaitza ondorengoa izan da:

Boto-kopurua Alde Zuri Kontra
26 22 4 0

J.-L. Davantek zorionak eman dizkio M. Urkiari.

M. Urkiak eskerrak eman dizkie euskaltzainei erakutsiriko konfiantzagatik.



Diruzainaren hautaketa:

J.-L. Davantek galdetu du Euskaltzaindiaren diruzain izateko euskaltzainen batek 
bere hautagaitza aurkezten duen.

A. Urrutiak hitza eskatu eta adierazi du R. González de Viñaspre aldi berrian di-
ruzain izateko hautagaitza aurkezten duela. R. González de Viñasprek hautagaitza 
onartu du.

J.-L. Davantek besterik dagoen galdetu du. Beste hautagairik ez dagoenez gero, 
R. González de Viñaspreren hautagaitza botoetara eraman da eta emaitza ondo-
rengoa izan da: 

Boto-kopurua Alde Zuri Kontra
26 19 7 0

J.-L. Davantek zorionak eman dizkio R. González de Viñaspreri.

R. González de Viñasprek eskerrak eman dizkie euskaltzainei erakutsiriko kon-
fiantzagatik.

Idazkariaren hautaketa:

J.-L. Davantek Euskaltzaindiaren idazkari izateko euskaltzainen batek bere hauta-
gaitza aurkezten duen galdetu du.

A. Urrutiak hitza eskatu eta adierazi du A. Arejita aldi berrian idazkari izateko 
hautagaitza aurkezten duela. A. Arejitak hautagaitza onartu du.

J.-L. Davantek besterik dagoen galdetu du. Segidan, P. Zabaletak bere burua aur-
keztu du idazkari kargurako. 

Bi hautagaitzak botoetara eraman dira eta emaitza ondorengoa izan da:

Boto-kopurua Hautagaia Alde Zuri Kontra

26 A. Arejita 17 0 0

P. Zabaleta 9 0 0

J.-L. Davantek zorionak eman dizkio A. Arejitari.

A. Arejitak eskerrak eman dizkie euskaltzainei erakutsiriko konfiantzagatik.

Buruordearen hautaketa:

J.-L. Davantek Euskaltzaindiaren buruorde izateko euskaltzainen batek bere hau-
tagaitza aurkezten duen galdetu du.

A. Urrutiak hitza eskatu eta adierazi du J.-B. Coyos aldi berrian buruorde izateko 
hautagaitza aurkezten duela. J.-B. Coyosek hautagaitza onartu du.

J.-L. Davantek besterik dagoen galdetu du. Beste hautagairik ez dagoenez gero, 
J.-B. Coyosen hautagaitza botoetara eraman da eta emaitza ondorengoa izan da: 

Boto-kopurua Alde Zuri Kontra
26 19 6 1

J.-L. Davantek zorionak eman dizkio J.-B. Coyosi.

J.-B. Coyosek eskerrak eman dizkie euskaltzainei erakutsiriko konfiantzagatik.

Euskaltzainburuaren hautaketa:

J.-L. Davantek euskaltzainburu izateko euskaltzainen batek bere hautagaitza aur-
kezten duen galdetu du.

A. Urrutiak hitza eskatu eta adierazi du aldi berrian bere burua aurkezten duela 
euskaltzainburu kargurako.

J.-L. Davantek besterik dagoen galdetu du. Beste hautagairik ez dagoenez gero, 
A. Urrutiaren hautagaitza botoetara eraman da eta emaitza ondorengoa izan da: 

Boto-kopurua Alde Zuri Kontra
26 19 6 1

J.-L. Davantek zorionak eman dizkio A. Urrutiari.

A. Urrutiak eskerrak eman dizkie euskaltzainei erakutsiriko konfiantzagatik. Eus-
kaltzainburu hautatu berriak adierazi du Akademiaren berritze-prozesuak egune-
rokoa eta etengabekoa behar duela izan eta horretan euskaltzain guztiek partaide 
izan behar dutela. 

Eta besterik ez dela, goizeko 11:00etan eman da bukatutzat Barrengo bilkura 
berezia.

 

  

Jean-Louis Davant,             Paskual Rekalde,

Barrengo bilkura bereziko burua Barrengo bilkura bereziko idazkaria

